
Муҳтарам Президентимиз Ўзбекистон Республикаси Конституцияси 

тўғрисида “Конституция ва қонун устуворлиги – ҳуқуқий демократик давлат 

ва фуқаролик жамиятининг энг муҳим мезонидир” номли маърузаларида 

таъкидлаганларидек, “Ҳар бир давлат ўз истиқлол ва тараққиѐт йўлини 

танлар экан, халқ фаровонлигини таъминлашга хизмат қиладиган энг муҳим 

мақсад ва вазифаларини ўзининг Конституцияси – Асосий қонунида 

мустаҳкамлаб олади. Бинобарин, ўз халқининг хоҳиш-иродаси, дили ва 

тилидаги эзгу ниятларига ҳамоҳанг Конституцияга эга бўлган мамлакат ўзи 

белгилаган юксак марралардан ҳеч қачон оғишмасдан, доимо олдинга қараб 

боради. 

Тарихга назар солсак, асрлар давомида шаклланган маънавий-ахлоқий 

қадриятлар ва инсоннинг табиий ҳуқуқлари цивилизация жараѐнлари 

натижасида Конституция шаклига келганини кўрамиз. 

Конституция башарият ҳаѐтида илк бор инсоннинг озод ва эркин яшаш, 

мулкка эга бўлиш, таълим олиш, меҳнат қилиш, сайлаш ва сайланиш каби 

ҳуқуқларини, сўз ҳамда эътиқод эркинликларини олий қадрият даражасига 

кўтарди”. 

Кўҳна заминимиз одамлари кўнглида устувор бўлган адолат, ҳақиқат, 

иймон, олижаноблик, бағрикенглик, мардлик, тантилик каби улуғ хислатлар 

Конституциямиздан муносиб ўрин олган. У умуминсоний ғоялар – тенглик, 

эркинлик, биродарлик, халқлар ва миллатлараро дўстлик, мамлакат ва дунѐ 

барқарорлиги каби энг улуғ ғояларга хизмат қилади. 

Узоқ асрлар давомида башарият минг-минглаб қоидалар ва низомлардан 

жамият учун асосийларини ва ўта муҳимларини танлаб олди. Айнан ана 

шутанлаболинган қоидалар Конституциямиз яратилишигапойдевор бўлди. 

Конституциядабаѐн этилган тушунчалар шу қадар аҳамиятлики, ҳеч бир 

одам уларсизяшайолмайди, негаки инсоннинг ҳар куни дучкеладиган 

муаммоларни ҳал этишга қаратилган фаолияти кўпинчамамлакат асосий 

қонунигакиритилган қоидалар ва моддаларгабоғлиқдир. 

Ўзбекистон мустақилликка эришгач, ўз олдига адолатли фуқаролик 

жамиятини барпо этиш, ҳуқуқий демократик давлат қуриш ва халқни 

фаровон ҳаѐт сари олиб бориш каби буюк мақсадларни қўйди. 

http://www.bestpublication.org/


PEDAGOG RESPUBLIKA ILMIY JURNALI 

3– SON /  2022 - YIL / 15 - NOYABR 

www.bestpublication.org 682  

Бош қомусимиз муқаддимасида инсон ҳуқуқларига ва давлат 

суверенитети ғояларига содиқлик тантанали равишда эълон қилиниб, 

ҳозирги ва келажак авлодлар олдидаги юксак масъулият англанган ҳолда, 

ўзбек давлатчилиги ривожининг тарихий тажрибасига таянилиб, демократия 

ва ижтимоий адолатга садоқат намоѐн этилиб, халқаро ҳуқуқнинг 

умумэътироф қилинган қоидалари устунлиги тан олинган ҳолда, республика 

фуқароларининг муносиб ҳаѐт кечиришини таъминлашга интилиб, 

инсонпарвар демократик ҳуқуқий давлат барпо этиш кўзланиб, фуқаролар 

тинчлиги ва миллий тотувлигини таъминлаш мақсадида қабул қилинган. 

Шу мақсадларни кўзлаб қабул қилинган Ўзбекистон Республикасининг 

Конституцияси бугунги кунда мамлакатимизда суверен демократик давлат 

барпо этиш, инсон манфаатлари, ҳуқуқ ва эркинликларини таъминлаш, 

иқтисодиѐтимиз ривожи ва турмушимиз фаровонлигини юксалтиришнинг 

асосий ҳуқуқий кафолати бўлиб келмоқда... 

Бугун мамлакатимизда амалга оширилаѐтган кенг кўламли демократик 

ислоҳотлар, улкан бунѐдкорлик ва ободонлаштириш ишлари, рўй бераѐтган 

барча ўзгариш ва янгиланишлар асоси, миллий қонунчилигимиз пойдевори 

бўлган Ўзбекистон Республикаси Конституцияси жаҳон ҳамжамиятида 

замонавий демократик қонунчилик намунаси сифатида эътироф этилмоқда. 

Мамлакатимизда давлатни жамиятга, халққа хизмат қилувчи институтга 

айлантириш, унинг фаолиятини қонунларга таяниб қуришга қаттиқ 

киришилган, десак хато бўлмайди. Фуқаро – жамият – давлат ўртасидаги 

ўзаро муносабатнинг оқилона ва адолатли ҳуқуқий ечими Конституциядир. 

Президентимизнинг “2017-2021 йилларда Ўзбекистон Республикасини 

ривожлантиришнинг бешта устувор йўналиши бўйича Ҳаракатлар 

стратегиясини тасдиқлаш тўғрисида”ги фармонида таъкидланганидек, 

мамлакатимизда мустақиллик йилларида Конституциямизга таянган ҳолда 

амалга оширилган кенг кўламли ислоҳотлар миллий давлатчилик ва 

суверенитетни мустаҳкамлаш, хавфсизлик ва ҳуқуқ-тартибот, давлатимиз 

чегаралари дахлсизлиги, жамиятда қонун устуворлиги, инсон ҳуқуқ ва 

эркинликлари, миллатлараро тотувлик ва диний бағрикенглик муҳитини 

таъминлаш учун муҳим пойдевор бўлди, халқимизнинг муносиб ҳаѐт 

кечириши, фуқароларимизнинг бунѐдкорлик салоҳиятини рўѐбга чиқариш 

учун зарур шарт-шароитлар яратди. 

Ҳаракатлар стратегиясида белгиланган асосий йўналиш ва вазифалар 

эса Конституцияда баѐн этилган демократия ва инсонпарварлик, 

халқчилликка суғорилган меъѐрларни ҳаѐтга татбиқ этишга қаратилган 

бўлиб, Бош қомусимизда тажассум топган эзгу ғояларни рўѐбга чиқаришнинг 

ўзига хос механизмидир. 

Ҳар икки ҳужжатнинг замирида демократик қадриятларнинг 

устуворлиги, инсон ҳуқуқларини таъминлаш олий қадрият саналиши, 

ҳокимиятнинг манбаи эса фақатгина халқ эканлиги каби қоидалар турибди. 

Конституцияда ана шу тамойиллар концептуал жиҳатдан белгиланган бўлса, 

Ҳаракатлар стратегиясида концептуал нормалар ижросини таъминлашнинг 

изчил механизми кўрсатилган.Ушбу механизмлар эса, фармонда 

айтилганидек, ҳар йилги давлат дастурлари асосида такомиллашиб 

бораверади. 

Шунинг учун Фуқаролик жамиятини ривожлантириш бўйича маслаҳат 

кенгаши, Фуқаролик жамиятини ривожлантириш маркази, Нодавлат 

нотижорат ташкилотлари миллий ассоциацияси келгуси йилда ҳар бир соҳа 

ва тармоқ бўйича жамоатчилик назоратини амалга оширишнинг таъсирчан 

тизимини яратишга бош-қош бўлиши ва ташаббус кўрсатиши лозим. 

Жамоатчилик назорати, биринчи навбатда, ҳуқуқни муҳофаза қилувчи 

ва назорат идоралари, молия, банк, таълим, соғлиқни сақлаш, коммунал 

хўжалик, энергетика ва транспорт соҳаларида жорий этилиши зарур. 

Шунингдек, бозорлар ва савдо мажмуаларидаги маҳсулотлар ва хизмат 

кўрсатиш сифати каби масалалар ҳам доимо жамоатчилик назоратида 

бўлиши даркор” дедилар. 

Ўзбекистон Республикасининг “Жамоатчилик назорати 

тўғрисида”гиқонунида ҳам нодавлат нотижорат ташкилотлар жамоатчилик 

назоратининг асосий субъектларидан бири сифатида белгиланган. Шу 

нуқтаи назарда, жамиятимиз ривожига муносиб ҳисса қўшиш учун ҳар бир 

фуқаро билан бир қаторда нодавлат нотижорат ташкилотлар вакилларининг 

ҳам фаол бўлишини таъминлашни конституциявий бурчимиз ва 

мажбуриятимиз деб биламиз. 

Қолаверса, мамлакатимиз мустақиллигини мустаҳкамлаш, унинг 

иқтисодий, сиѐсий, ижтимоий, илмий, маънавий салоҳиятини ва мудофаа 

қудратини юксалтириш, демократик ислоҳотларни чуқурлаштириш, 

давлатимиз сарҳадлари дахлсизлигини таъминлаш, жамиятимизда ҳукм 

сураѐтган тинчлик ва барқарорликни, миллатлараро дўстлик ва тотувликни 

асраш, Асосий қонунимизнинг ҳаѐтимиздаги ўрни ва аҳамиятини кенг тарғиб 

этишда барча соҳа вакиллари ҳамқадам бўлишимиз керак. Ёш авлод қалбида 

она Ватанга меҳр ва садоқат туйғуларини жўш урдириш, Конституциямиз ва 

бошқа қонунларга ҳурмат руҳида тарбиялаш асосий бурчимиздир. 

Ўзбекистон Республикасининг Конституциясини ўрганиш ва билиш, 

аслида фақатгина инсон ўзининг ҳуқуқларини билиши ва англаши эмас. Ҳар 

қандай мамлакат Конституцияси фуқароларни, улар сайлаган 

депутатларининг ҳуқуқий онги даражасини ифодалайди. Шахснинг ѐки 

ижтимоий гуруҳнинг ҳуқуқий онгида умуман ҳуқуқ тўғрисидаги 

тасаввурлари, қонунийлик, одил судлов, адолат сингари ҳодисалар жой 

олган. Шу билан бирга ҳуқуқий онг ва ҳуқуқ ўртасида муайян тафоввутлар 

ҳам мавжуд. 

Улар ўртасидаги муносабатларнинг мураккаблиги шунда ҳам 

кўринадики, бизга маълум бўлган адабиѐтларнинг кўпчилигида, қатор 

мақола ва рисолаларда ҳуқуқий онг жамиятда қабул қилинаѐтган ҳуқуқий 

меъѐрларнинг инъикоси сифатида талқин этилади. Улар шахснинг ҳуқуқий 

онги жамиятдаги ҳуқуқий меъѐрлар, қонунларнинг таъсири остида 

шакилланиши лозим. 

Шу боис ҳар бир шахс мамлакат Коституциясини тўла англаган 

ҳолда,  қонунлар ва ҳуқуқий меъѐрларда, аввало мамлакат Конституциясида 

шахс ва жамиятнинг ҳуқуқий онги қанчалик тўла акс этирилганлигини билса 

Конституцион Қонунларимиз шунчалик ҳаѐтий ва самарали бўлади. 

Масаланинг иккинчи жиҳати ҳам бор. Конституция ва Қонунлар 

демократик жамиятда ва демократияга интилаѐтган мамлакатларда алоҳида 

шахс томонидан қабул қилинмайди. Бундай жамиятларда фуқаролар мавжуд 

Қонунлар, ҳуқуқий меъѐрлар ва уларнинг амал қилишини ўрганиб, уларга 

фаол муносабат билдирганларидагина жамият мустахкам ва кучли бўлади. 

Энди Ватан тўғрисида илмий, илмий оммобоп ва бадий адабиѐтларда 

ѐзилаѐтган фикрларга назар ташласак, улар Ватанни киндик қони тўкилган 

жой, юртнинг гузал табиати, боғу роғлари, пахтазолари, ўтмиши, 

қахрамонлари тимсолида ифодаланишига гувоҳ бўламиз. Бу тарифларнинг 

барчаси тўғри. Уларнинг бирортасига эътироз билдириб бўлмайди. Бироқ, бу 

тоифалар ватанпарварликнинг барча қирраларини ўзида тўла акс 

эттирмайди. Биз эътиборни қаратмоқчи бўлган жиҳат Ватан манфаатларини 

ҳимоя қилишдир. 

Дарҳақиқат, Конституция Ватан ҳаѐтининг пойдевори бўлса, Қонунлар 

унинг устунларидир. Бундан келиб чиқадиган хулоса шуки, Конституцияга 

хилоф ишлар, Қонунларнинг ҳар қандай бузилиши Ватанга қарши қилинган 

хуруждир. Конституцияни, Қонунларни ҳимоя қилиш эса, Ватанни ҳимоя 

қилишдир. Конституция ва Қонунларни ҳимоя қилиш учун эса, аввало 

уларни мукаммал билиш керак. Ўзи билмаган ва тушунмаган нарсани қандай 

ҳимоя қилиш мумкин. Шунинг учун ҳам, ҳозирги кунда ватанпарварликнинг 

муҳим шартларидан бири унинг Конституцияси ва Қонунларини синчиклаб 

ўрганиш ва тўла англаб етишлдир. 

Юқорида келтирилган мулоҳаза ва мисоллардан Ватан ва 

ватанпарварлик туйғуси Конституция ва Қонунларни билишга, юксак 

ҳуқуқий онгга асослангандагина мустаҳкам бўлади, деган хулоса чиқариш 

мумкин. Ўзини ватанпарвар ҳисоблайдиган фуқаро Қонунларни, 

Коституцияни билмаса, уларга амал қилмаса, том маънодаги ватанпарвар 

бўла олмайди. Конституция ва Қонунларни билмайдиган фуқаро ўзи 

билмаган ҳолда уларни бузиши, демак Ватанга қарши ҳатти-ҳаракатлар 

содир этиши эҳтимоли кўпроқдир. Демак, оғизда у ватанпарвар бўлса ҳам, 

аслида ўз Ватанига қарши ишлар қилади. Бундай фуқарони эса ҳақиқий 

ватанпарвар деб эмас, Ватанининг мухолифи дейиш ҳақиқатга яқинроқдир. 

Ватан остонадан бошланади деган нақл бор. Унга қўшимча қилиб, 

Ватаннинг остонаси унинг Конституцияси, ватанпарварлик эса 

Конституцияни, Қонунларни билишдан бошланади, дейиш мумкин. 

Ўтмишда Ватанни ҳимоя қилиш учун жасурликнинг ўзи кифоя қилган 

бўлса, ҳозирги кунда у етарли эмас. Энди ватанпарвар бўлиш учун 

Конституция ва Қонунларни билиш, уларга амал қилиш, мазмун ва 

моҳиятини чуқур англаш ва ҳимоя қилиш ҳамда билимдонлик керак бўлади. 

